
Ed. 697. Nefndarálit [130. mál]
um frv. til I. um breyt. á lögum nr. 8(} frá 11. júní 1938, um stéttarfélög og vinnu-
deilur.

Frá 2. minni hl. heilbrigðis- og félagsmálanefndar.

Nefndin hefur eigi orðið sammála um afgreiðslu þessa frv. Einn nefndarmaður
(.JÞ) mælir með samþykkt frv., þrir nefndarmenn (ÓB, AuA, StG) vilja vísa því
til ríkisstjórnarinnar. Við undirritaðir viljum hafa annan hátt á afgreiðslu málsins
og tökum þetta fram:

Lögin um stéttarfélög og vinnudeilur hafa verið svo að segja óbreytt i gildi frá
árinu 1938. Þetta er mikill lagabálkur. sem fjallar um viðkvæmt, en viðurhlutamikið
efni. Allharðar deilur voru uppi og átök, áður en tókst að koma lögunum í höfn.

Frv. það, sem hér ræðir um, felur i sér breytingar á þeim atriðum laganna, sem
varða sáttameðferð og valdsvið sáttasemjara.

Frv. var sent til umsagnar þessum aðilum, sem allir svöruðu: Alþýðusambandi
Íslands, Vinnuveitendasambandi Íslands, Vinnumálasambandi samvinnufélaganna,
Farmanna- og fiskimannasambandi íslands og Landssambandi Ísl. útvegsmanna.

Nokkrir umsagnaraðilanna óskuðu eftir vissum breytingum á velflestum grein-
um frv., en samdóma álit þeirra var, að endurskoða bæri löggjöfina í heild og fyllsta
samráð haft við aðila vinnumarkaðarins.

Í nefndinni var ekki hugað nánar að brtt. umsagnaraðila, og kom því ekki til
þess. að nefndarmenn tækju afstöðu til þeirra.

Í umsögn Alþýðusambands Íslands er tekið fram m. a., að frv. skorti allan
þann undirbúning, sem þurfi, áður en við löggjöfinni sé hreyft. Auk þess sé ekkert
efnisatriða frv. þess eðlis, að knýjandi nauðsyn sé að lögfesta ákvæði þess nú, enda
tíminn sízt heppilega valinn að hreyfa við svo "cldfimu máli".

Af því, sem hér hefur verið rakið, teljum við eigi ástæðu til að stofna til neinna
breytinga á löggjöfinni um stéttarfélög og vinnudeilur, eins og málum er háttað,
heldur beri að stefna að því, að þessi löggjöf verði tekin til gagngerðrar heildar-
endurskoðunar í fyllsta samráði við aðila vinnumarkaðarins. Leggjum við því til,
að frv. verði afgreitt með svofelldri

RÖKSTUDDRI DAGSKRÁ:
Með því að það er eindregin skoðun þeirra aðila, sem löggjöfin um stéttarfélög

og vinnudeilur varðar, að endurskoða beri í heild þessa löggjöf og haft sé fyllsta
samráð við aðila vinnumarkaðarins, og í trausti þess, að sá háttur verði hafður á.
áður en til breytinga á henni er stofnað, sér deildin ekki ástæðu til þess að afgreiða
frv. þetta og tekur fyrir næsta mál á dagskrá.

Björn Fr. Björnsson,
frsm.

Alþingi, 9. maí 1969.

